 ՏԵՂԵԿԱՆՔ-ՀԻՄՆԱՎՈՐՈՒՄ
 
Հայաստանի Հանրապետության կառավարությանն առընթեր Հայաստանի Հանրապետության ոստիկանությանն արտաբյուջետային միջոցների բանկային հաշիվ բացելու թույլտվություն տալու,  <<Անշարժ գույքի օտարումից մուտքերի հաշվին անշարժ գույքի կապիտալ շինարարության և կապիտալ վերանորոգման աշխատանքների իրականացում >> ծրագրի արտաբյուջետային հաշվի միջոցների ծախսման 2014 թվականի նախահաշիվը հաստատելու և  <<Հայաս​տա​նի Հանրապետության 2014 թվականի պետական բյուջեի մասին>>  Հայաստանի Հան​րապետության օրենքում, Հայաստանի Հանրապե​տության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու մասին 

1)   Իրավական ակտի անհրաժեշտությունը (նպատակը)

ՀՀ  կառավարության տվյալ  որոշման նախագծը (այսուհետ` նախագիծ) ընդունելու  անհրաժեշտությունը պայմանավորված է  ՀՀ կառավարությանն 2012 թվականի հունիսի 14-ի <<Գույք օտարելու մասին>>  N 813-Ա որոշմամբ նախատեսվող` անշարժ գույքի օբյետների առուվաճառքը սահմանված կարգով, պայմաններով և ժամկետներում  իրականացնելու  հանգամանքով:    

2) Ընթացիկ իրավիճակը 

ՀՀ կառավարության նշված որոշմամբ ոստիկանությանը թույլատրվել է Երևանի  Մաշտոցի փողոց, 13 ա  և Կոմիտասի փողոց, թիվ 15) հասցեներում գտնվող, համապատասխանաբար ըստ հասցեների`  անձնագրերի և վիզաների վարչության և  <<Կոնտինենտտեքս>> ՓԲԸ-ի շենքերը  ուղղակի վաճառքի ձևով օտարել <<ԿԱԷՌ ՔՆՍԹՐԱՔՇՆ>> ՍՊ ընկերությանը,  ընդահուր՝  1366,1 մլն. դրամ գումարով՝ պայմանով, որ գնորդը պարտավոր է՝
1) Երևանի Դավթաշեն վարչական շրջանի 4-րդ թաղամասի 17/10 հասցեում՝ ոստիկանության անվամբ գրանցված 2500 քառ. մետր հողատրածքում, սահմանված կարգով կազմված և փորձաքննություն անցած նախագծանախահաշվարկային փաստաթղթերի հիման վրա, կառուցել 4700 քառ. մետր ընդհանուր մակերեսով բազմահարկ շենք, պարսպապատել, բարեկարգել ամբողջ տարածքը.

2) Կատարել ոստիկանության Շիրակի մարզային վարչության Գյումրու բաժնի և Երևան քաղաքի Նուբարաշենի ոստիկանության բաժանմունքի շենքերի հիմնանորոգման աշխատանքները:  

Որոշմամբ սահմանված կարգով կնքված անշարժ գույքի առուվաճառքի պայմանագրի հիմնական պայմանների համաձայն գնորդը պայմանագիրը կնքելուց հետո  24 ամսվա ընթացքում պարտավոր է 1366.1 մլն. դրամ ընդհանուր գումարը փոխանցել ոստիկանության արտաբյուջետային միջոցների հաշվին:  Դրանից հետո, հիմնական պայմանագրի հիման վրա ոստիկանությունը սահմանված կարգով  պարտավոր է  1 բանկային օրվա ընթացքում ապահովել  նշված  կապիտալ շինարարության և կապիտալ վերանորոգման աշխատանքների  վճարումը: 
Այդ աշխատանքները,  պահանջվող որակով  և սահմանված ժամկետներում ավարտվել են և այժմ անհրաժեշտ է ապահովել դրանց դիմաց վճարումներն ու համապատասխան փաստաթղթային ձևակերպումները: 

3) Կարգավորման նպատակը` 

Անշարժ գույքի նշված օբյեկտների օտարումից մուտքերի հաշվին   շինարարական կապալի պայմանագրով նախատեսած շենքի կապիտալ շինարարության և մյուս շենքերի կապիտալ վերանորոգման աշխատանքների  վճարումն է:

4) Նախագծի մշակման գործընթացում ներգրավված ինստիտուտները և անձինք  
ՀՀ  ոստիկանության  ֆինանսաբյուջետային, տնտեսական և իրավաբանական վարչություններ: 

5) Իրավական ակտի կիրառման դեպքում ակնկալվող արդյունքը`

ՀՀ կառավարության 2012թ.-ի հունիսի 14-ի N 813-Ա որոշմամբ սահմանված կարգով, պայմաններով և ժամկետներում  ստանձնած պարտավորությունների կատարումն է, անձնագրերի և վիզաների վարչության, Գյումրիի և  Նուբարաշենի ոստիկանության բաժինների ծառայողների աշխատանքնային պայմանների, դրանով`  քաղաքացիներին մատուցվող  ծառայությունների որակի էական բարելավումը: 
ՀՀ ոստիկանություն
2

